Rikors Nru 58/2013 — Joseph Cordina vs Alexander Attard

FIL-QORTI TAL-MAGISTRATI TA' MALTA
MAGISTRAT DR FRANCESCO DEPASQUALE

Seduta ta’ nhar il-Hamis wiehed u ghoxrin (21) ta’ Gunju 2018

Rikors Numru 58/13 FDP

Joseph Cordina
(1D 55762G)

VS

Alexander Attard
(1D 456067M)

[1-Qorti:-

Rat ir-rikors promotur ippresentat fil 25 ta’ Frar 2013 fejn ir-rikorrent talab lill-Qorti sabiex |-
intimat jigi kkundannat li:

thallas lill-attur dik is-somma li din il-Qorti tiddetermina ai termini ta' I-Att dwar |-
Istampa, bhala danni u riparazzjoni tal-malafama li huma sofra meta bhala Editur tal-
gurnal In-Nazzjon, fartikolu intestat "L-Amministratur Finanzjarju tal-MLP wara I-
iskandlu taz-zejt" pubblikat fil-harga tal-gurnal In-Nazzjon tal-Gimgha 22 ta' Frar
2013 ghamilt allegazzjonijiet foloz u malafamanti fil-konfront tal-istess attur bi skop li
toffendi l-unur u I-fama tieghu u li ttelliflu jew tnaqgas r-reputazzjoni, il-gieh u I-
kredibilita' tieghu, meta implikajtu fl-iskandlu taz-zejt u li kellu involviment fit-tixhim
fix-xirki taz-zejt tal-Enemalta, meta din I-allegazzjoni mhijiex minnha.

Rat l-eccezzjonijiet ta’ I-intimat Alexander Attard ippresentati fil-25 ta” April 2013 fejn laga’ ghal
dak mitlub billi ressaq is-segwenti eccezzjonijet:

Ili l-esponenti jecepixxi I-privilegg kwalifikat a tenur tal-Art. 12A tal-Kap 248 billi I-
pubblikazzjoni de quo tikkonsisti f'rapport ta' diskors minn persuna identifikata waqt
Konferenza Stampa liema diskors kien ragonevolment gustifikabbli f'socjeta’
demokratika.

I1li minghajr pregudizzju ghall-premess, I-pubblikazzjoni de quo mhix libelluza billi
tikkonsisti f’espressjoni ta' opinjoni bbazata fuq fatti sostanzjalment veri u ghalhekk
tammonta ghall- "fair comment" jew "value judgement” dwar persuna pubblika, u dana
huwa dritt ta' kull cittadin protett kemm mill-Kostituzzjoni ta' Malta u kemm mill-
Konvenzjoni Ewropea

Rat |-affidavit tar-rikorrenti Joseph Cordina ippresentat fis-7 ta’ Frar 2014.

Rat |-affidavit ta’ Charles Scerri ippresentat fil 21 ta’ Marzu 2014.

Semghet ix-xhieda in kontro ezami ta’ Joseph Cordina moghtija fil 21 ta’ Marzu 2014.
Rat |-affidavit ta’ Dr Martin Fenech ippresentat fl 14 ta’ Mejju 2014.

Semghet ix-xhieda in kontro ezami ta’ Joseph Cordina moghtija fit 23 ta” Gunju 2014.

Rat id-dokument esebit mir-rikorrent fit 23 ta’ Gunju 2014, ossija l-artikolu meritu tal-kawza
odjerna (fol 34)

Rat illi fl-20 ta” Novembru 2014 il-partijiet gabblu illi I-provi migbura fil-kawza 59/13 fl-ismijiet
‘Joseph Cordina et vs Tonio Fenech’ kellhom japplikaw ghall-kawza odjerna.

Rat ix-xhieda ta’ Joseph Cordina prodotta fil-kawza 59/13 moghtija fl-20 ta> Novembru 2014 kif
ukoll id-dokumentazzjoni minnu ppresentati, ossija Dikjarazzjoni moghtija lill-Pulizija ta’ Malta
minn Carmelo sive Charles Scerri fit 30 ta’ Jannar 2013 (fol 34), dokument mibghut lill Dr Manfred
Galdes, Direttur tal-Financial Intelligence Analysis Unit (FIAU), datata 4 ta’ Gunju 2013
b’informazzjoni rikjesta mill-istess FIAO (fol 36) u korrispondenza mibghuta mill-FIAU datata 11
ta’ Lulju 2013 fejn r-rikrorenti gie mgharraf “we would like to inform you that the FIAU has no
further enquires at this stage.” (fol 42)

Rat ix-xhieda ta’ Carmel Scerri prodotta fil-kawza 59/13 fl-20 ta’ Novembru 2014.

Rat ix-xhieda ta’ Dr Martin Fenech prodotta fil-kawza 59/13 fl-20 ta’ Novembru 2014.

Rat illi r-rikorrent ddikjara illi ma kellux aktar provi x’jippresenta.

Rat ix-xhieda ta’ Tonio Fenech prodotta fil-kawza 59/13 moghtija fis-26 ta’ Marzu 2015 u rat id-
dokumentazzjoni minnu esebita li tinkludi rapport intitolat ‘Powerplan Limited Investigative Audit
Report” redatt minn Joseph Azzopardi ta’ FST Consulting Limited u datat 20 ta’ Jannar 2011. (fol
93)

Rat illi kopja informali tal-Mandat ta’ Inibizzjoni Nru 525/14 fl-ismijiet ‘John’s Group Limited et
vs George Farrugia et’ esebita fil-kawza 59/13 u annessi fil-11 ta Gunju 2015.

Semghet ix-xhieda ta’ I-intimat Alexander Attard moghtija fis-16 ta’ Novembru 2015 u rat id-
dokumentazzjoni minnu esebita, ossija t-trascript tal-Konferenza Stampa illi nzammet fil-21 ta’ Frar
2013 u li tinstab esebita fl-atti tal-kawza 59/13.

Rat ix-xhieda ulterjuri ta’ Tonio Fenech moghtija fit 28 ta’ Jannar 2016 u d-dokumentazzjoni minnu
esebiti.

Semghet ix-xhieda ta’ Victor Camilleri moghtija fit-28 ta’ Jannar 2016 u rat id-dokumentazzjoni
esebita mir-rikorrent fil-kawza 67/13 fl-ismijiet ‘Joseph Cordina vs Victor Camilleri’ a fol 17 tal-
process li ghaliha saret referenza fix-xhieda tieghu.

Semghet ix-xhieda ta’ Dr Manfred Galdes moghtija fit 28 ta’ Jannar 2016 u rat id-
dokumentazzjoni minnu esebita, ossija Implementing Procedures mahruga mill-FIAU fl-20 ta’
Mejju 2011 u esebita fl-atti tal-kawza 59/13.

Semghet ix-xhieda in kontro ezami ta’ Joseph Cordina moghtija fil-11 ta’ April 2016
Semghet ix-xhieda in kontro ezami ta’ Carmel Scerri moghtija fis 26 ta” Mejju 2016.

Semghet il-kontro ezami ta’ Tonio Fenech moghtija fl-24 ta’ Novembru 2016 u fil 25 ta’ Jannar
2018.

Rat illi fil 25 ta’ Jannar 2018 il-partijiet ddikjaraw illi ma kellhomx aktar provi x’jippresentaw.

Semghet it-trattazzjoni ta’ |-abbli difensuri tal-partijiet illi saret fis 26 ta’ April 2018, wara liema
trattazzjoni il-kawza giet differita ghas-sentenza.

Ikkunsidrat

11-Qorti tibda biex tghid illi quddiema llum, ma ghandhiex biss il-kawza odjerna, izda ghandha tlett
kawzi illi lkoll ghandhom I-istess fattispecie tal-kaz. Jirrizulta, di fatti, illi 1-Qorti ghandha
quddiemha tlett kawzi:

e |l-kawza odjerna intavolata mir-rikorrent kontra Alexander Attard in vista tal-artikolu
ppubblikat fil-gazzetta In-Nazzjon tat 22 ta’ Frar 2013 intitolat ‘L-Amministratur
Finanzjarju tal-MLP wara |-iskandlu taz-zejt”;

e ll-kawza fl-ismijet Joseph Cordina, Carmel Scerri u Dr Martin Fenech vs Tonio Fenech, Rik
Nru 59/13 li tirrigwarda Konferenza Stampa illi inghata mill-istess Tonio Fenech fil 21 ta’
Frar 2013, u

o |l-kawza fl-ismijiet ‘Joseph Cordina vs Victor Camilleri’, Rik Nru 67/13 li tirrigwarda
pubblikazzjoni illi saret f’suppliment ippubblikat mal-harga tal-gazzetta IlI-Mument tal-24
ta’ Frar 2013.

Jirrizulta illi I-fattispecie tal-kaz, fit-tlett kawzi, huma I-istess, ossija il-kontenut tal-allegazzjonijiet
illi saru minn Tonio Fenech, dak iz-zmien Ministru tal-Gvern tal-gurnata, liema allegazzjonijet saru
fil 21 ta’ Frar 2013 waqt Konferenza Stampa illi saret fiz-zmien tal-kampanja ghall-Elezzjoni
Generali illi saret fl-10 ta” Marzu 2013, u dana fl-isfond ta’ allegazzjonijiet u proceduri kriminali illi
kienu hargu u nbdew ftit gimghat gabel, ossija ‘1 hekk imsejjah ‘Skandlu taz-Zejt’.

Jirrizulta illi r-rikorrent, Joseph Cordina, fiz-zmien meta hargu tali allegazzjonijiet, kien I-
Amministratur Finanzjarju tal-Partit Laburista kif ukoll kien Kandidat ghall-Partit Laburista gewwa
Ghawadex, liema kandidatura huwa sussegwentement irtira rizultat tal-allegazzjonjiet ili kienu saru.

Ikkunsidrat

Jirrizulta illi waqt Konferenza tal-Ahbarjiet illi saret fid-Dar Centrali tal-Partit Nazzjonalista fil-21
ta’ Frar 2013 u indirizzata minn Tonio Fenech, fl-eqgel tal-kampanja elettorali, I-intimat Tonio
Fenech ghamel referenza ghall-istejjer illi kienu hergin dak iz-zmien in konnessjoni ma’ ‘I hekk
imsejjah ‘Skandlu taz-Zejt’u li kienu jinvolvu varji persuni, fosthom certu George Farrugia.

Jirrizulta illi, waqt I-istess Konferenza tal-Ahbarjiet, I-intimat ghamel referenza ghall rapport illi
kien gie ppresentat f’proceduri illi kien hemm il-Qorti kontra l-istess George Farrugia intitolat
‘Powerplan Limited Investigative Audit Report’, liema rapport gie redatt fl-20 ta’ Jannar 2011minn
certa Joseph Azzopardi ta’ FST Consulting Limited .

Jirrizulta illi skond hut George Farrugia, illi lkoll flimkien ma’ George Farrugia kienu propretarji
tal-kumpannija Powerplan Limited, li kienet taga’ taht il-kappa tal-John’s Garage Group of
Companies, ta’ liema kumpannija Powerplan l-istess George Farrugia kien Managing Director,
kienu ged jallegaw illi George Farrugia kien gieghed jghaddi xoghol li suppost jinghadda minn
Powerplan Limited minn go kumpannija ohra, li kienet tieghu, u li kien jisimha Aikon Limited.

Jirrizulta illi I-kumpannija Aikon Limited, illi tissesmma fir-rapport fug imsemmi, ghanda azzjonist
u direttur wiehed, ossija il-kumpannija Intershore Fiduciary Services Limited, ta’ liema kumpannija
r-rikorrent Joseph Cordina, flimkien ma’ Charles Scerri u Dr Martin Fenech huma azzjonisti.

Jirrizulta illi I-kumpannija Aikon Limited kienet ged tissemma fl-istejjer u fil-proceduri kriminali
illi kienu jirrigwardaw l-allegazzjonjiet tal-hekk-imsejjah ‘Skandlu taz-Xejt’, liema stejjer kienu
jimplikaw illi George Farrugia, illi inghata I-Proklama Presidenzjali sabiex ikun jista jixhed dwar

kazijiet ta’ tixhim illi fihom kien involut hu ma’ terzi minghajr ma jinkrimina ruhu, kien ghamel
uzu wkoll tas-socjeta Aikon Limited ghal tali tixhim fejnkien jircieci hlasijiet.

Jirrizulta illi, in vista tal-fatt illi s-socjeta Aikon Limited kienet socjeta illi fiha kien hemm involuta
s-socjeta Intershore Fiduciary Services Limited, f’liema socjeta kienu hemm azzjonisti r-rikorrent,
kif ukoll zewgt persuni ohra, ossija Charles Scerri u Dr Martin Fenech, Tonio Fenech sejjah
Konferenza tal-Ahbarjiet fejn qgal, fost affarjiet ohra “wara gimghat li I-PL ilu jipprova jimplika
poltikament minghajr success xi ministri ’dan 1-iskandlu, issa johrog bic-car li wara dan I-iskandlu
hemm I-Amministratur Finanzjarju tal-PL. U se nuri kif wasalna ghal din il-konkluzjoni.” (fol 116
59/13)

Ikkunsidrat

Jirrizulta illi, sussegwenti ghall allegazzjonijiet maghmulha minn Tonio Fenech fil-Konferenza tal-
Ahbarijiet, il-gazzetta in-Nazzjon kitbet artikolu fil-faccata tal-harga taghha tat-22 ta’ Frar 2013
fejn jinghad, taht ritratt ta’ Joseph Cordina, b’tipi kbar “L-Amministratur Finanzjarju tal-MLP
wara l-iskandlu taz-zejt”

Jirrizulta illi I-artikolu, illi jkompli b’sottotitolu ‘Telaq immedjatament minn amministratur tal-
finanzi tal-MLP u ma ffaccjax il-mistogsijiet tal-midja’, jghid imbghad is-segwenti:

L-Amministratur Finazjarju tal-MLP, Joe Cordina, hu involut direttament fil-kaz dwar
ix-xiri taz-zejt mill-EneMalta. Dan sostnieh il-Ministru ghall-Finanzi, I-Ekonomija u I-
Investiment Tonio Fenech waqt konferenza stampa fid-Dar Centrali tal- Partit
Nazzjonalista li matulha ressaq dokumenti pubblici li juru kif Cordina kien involut.
Prezenti fil-konferenza stampa kien hemm ukoll il-Ministru ghall-Affarijiet Barranin,
Francis Zammit Dimech, liema konferenza tmexxiet mis-Segretarju Generali tal Partit
Nazzjonalista, Paul Borg Olivier.

Ftit wara din il-konferenza tal-ahbarijiet Joe Cordina ta r-rizenja minn amministratur
finanzjarju tal-MLP kif ukoll ma riedx iwiegeb mistogsijiet tal midja. Joe Cordina gal
ukoll i se jkun ged jirtira I-kandidatura tieghu ghall- elezzjoni generali.

W-gurnalisti li kienu prezenti nghataw kopja tad-dokumenti pubblici li juru |-
involviment ta' Joe Cordina. II-Ministru Tonio Fenech gal li I-Partit Nazzjonalista
ghadda dawn id-dokumenti wkoll lill-Kummissarju tal-Pulizija biex jinvestiga. Il-
Ministru Tonio Fenech qal li meta giet Zvelata din I-istorja, issemmiet kumpanija li
jisimha Aikon u li kienet ged tircievi commissions minghand il kumpaniji taz-zejt
Trafigura, li kienet ged tibghat dawn il-commissions f'kont li Aikon kellha fil-bank bl-
isem ta Wachovia fi New York.

Tonio Fenech ghadda wkoll rendikont ta' kif il-kumpanija Aikon biddlet ghal aktar minn
darba I-ismijiet.

Dan ghaliex fl-2002 bdiet bl-isem ta' MO Ltd biex imbaghad fl-2004 bidlet isimha ghal
Petrotek Ltd ftit wara ghal Aikon Ltd. Fenech qal li s-sid tal-kumpanija Aikon hi
kumpanija ohra li jisimha Intershore Fiduciary Services li kienet is-sid, id-direttur u
amministratur uniku u apparti minn hekk kellha r-rapprezentanza legali tal-kumpanija
Aikon.

[I-Ministru ghall-Finanzi I-Ekonomija u I-Investiment gal li mill-invoices, li gew
ippubblikati fil-gurnali, mill-2004 sal-2011, Intershore kellha r-responsabbilta u kienet
il-beneficjarja tal-flus kollha li kienet ged tircievi Aikon minghand Trafigura. Kellha
wkoll ir-responsabbilta legali u guridika.

Hawnhekk il-Ministru gal li mir-ricerka li saret mid- dokumenti tal-MFSA, id- diretturi
ta' Intershore huma Joe Cordina, li huwa wkoll I-Amministratur tal-Finanzi tal-MLP,
Martin Fenech u Charles Xerri.

Tonio Fenech qgal li dan kollhu jfisser li wara xhur shah min-naha tal-Mexxej Laburista
Joseph Muscat li jipprova jimplika lill-Partit Nazzjonalista f'dan I-iskandlu issa
jirrizulta li fic- centru ta' dan l-iskandlu taz-zejt hemm il-persuna li tmexxi 1-finanzi tal-
Partit Laburista.

Fil-prezentazzjoni li ghamel il-Ministru Fenech, dan wera wkoll kif Joe Cordina hu
direttur f kumpaniji ohra tal-MLP, li huma MLP Holdings, Sound and Vision u
Consultancy and Research Ltd.

Tonio Fenech enfasizza kif mis-sit elettroniku tal-MLP, Joe Cordina huwa deskritt
bhala I-Amministratur tal-Finanzi u ghalhekk mhux xi hadd li semplicement jiffirma c-
cekkijiet imma li jamministra I-finanzi u jara min fejn se jgib il-fondi u jinvesti I-flus li
jkun gab ghall-partit.

[I-Ministru sahaq li Intershore kienet il-kumpanija li kienet tiehu d-decizjonijiet u din
ma Kinitx kumpanija li kienet taghmel xoghol segreterjali imma kellha r-rapprezentanza
guridika u legali u l-unika kumpanija responsabbli.

Fenech qgal li minn din I-istorja kollha issa jidher bic-car li I-persuna ewlenija involuta
huwa I-Amministratur tal-Finanzi tal-MLP, Joe Cordina, /i talab li jirrizenja mill-
kariga fil-Labour u li jikkontesta I-elezzjoni generali.

[1-Ministru kkonkluda li mhux I-ewwel darba lil Cordina rajnieh jghaddi flus lil Muscat
wagqt il-gbir ta' fondi ghall-MLP.

Ikkunsidrat

Jirrizulta illi Tonio Fenech, fil-Konferenza tal-Ahbarjiet illi ttellghet fil-Kwartieri Generali tal-Partit
Nazzjonalista fil 21 ta’ Frar 2013, qal is-segwenti:

ll-konferenza stampa li ged naghmlu llum, u I-konkluzjonijiet taghha huma bbazati fuq
dokumenti pubblici li I-PN gabar b'relazzjon mal-iskandlu ta’ xiri taz-zejt wara li hareg
I-isem tal-kumpanija Intershore li kif se johrog minn din il-prezentazzjoni hi I-
kumpanija li kienet responsabbli mill amministrazzjoni proprju tal-kumpanija lIcon, il-
kumpanija fic-centru ta dan l-iskandlu dwar ix-xiri u I-commissions relatati maz-zejt.

Tajjeb nghid ukoll gabel ma nidhol fid-dettal ta' din il-prezentazzjoni, lid-dokumenti
kollha relatati ma' dak li ser nghid issa diga ntbaghtu ghand il-Kummisarju tal-Pulizija,
u kopja tal-istess dokumenti se jinghataw lilkom mill-PN fug pen drive biex tkunu
tistghu jkollkom intkom ukoll, ikollkom I- evidenza relatata.

X’johrog minn dawn id-dokumenti li jien se nsemmi. Johrog b'mod car li wara I-
iskandlu taz-zejt, wara l-kumpanija lIcon, fil-perjodu li gara dan 1- iskandlu sal-bidu
tal-2011, wara dan I-iskandlu hemm I-Amministratur Finanzjarju tal-PL. Wara gimghat
li I-PL ilu jipprova jimplika politikamert minghajr success, xi ministru f’'dan l-iskandlu
issa johrog bic-cara li wara dan I-iskandlu hemm [-Amministratur Finanzjarju tal-PL.
U se nuri kif wasalna ghal din il-konluzjoni.

Meta |-Malta Today zvelat din I-istorja, kienet tidher fdin l-istorja, kumpanija illi kien
jisimha Icon. Kumpanija li kienet ged tircievi xi forma ta kummissjoni minghand il-
kumpaniji taz-zejt. Kumpanija li ghandha storja ta' bdil ta' isminijiet. Kumpanija li fl-
2002 bdiet bl-isem Mo Ltd; fI-2004, Lulju, bidlet isimha ghal Petrotek Ltd; f’Awwissu
2004 bidlet isimha ghal Aikon Ltd. Evidenza ta' dan il-bdil ta' isem huma proprju d-
dokumenti formali tal- formazzjoni ta' Aikon Ltd li juru proprju I-bdil ta' isem ta'din il-
kumpanija li f’dan il-perjodu kienet I-istess kumpanija li kienet amministrata minn din
il- kumpanija Intershore.

Kif johrog bic-car anke mill-invoices li gew ipprezentati anke mill-istess gurnal Malta
Today, il-kumpanija Aikon Ltd kienet ged tircievi commissions mill-kumpanija taz-zejt
Trafigura, gewwa kont New York, jew ahjar f’bank li kien jismu Wachovia. Dawn il-
flus, kienu iddirezzjonati ghal din il-kumpanija Aikon Ltd. Min kien f’dan il-perjodu |-
kumpanija propju responsabbli minn Aikon Ltd? Kienet kunpanija li jisimha Intershore
Fiduciary Services Ltd. Li johrog car mill-Memorandum of Articles of Association tal-
formazzjoni ta' din il-kumpanija fis-17 ta' Awwissu 2004 Intershore Fiduciary Services
Ltd kienet I-uniku shareholder, I-uniku direttur, kellha r-rapprezentanza guridika ta' din

il-kumpanija, u kellha r rapprezentanza legali ta' din il-kumpanija. Fi kliem semplici
kienet il-factotum. Hekk nghidu bil-Malti. Kienet responsabbli mill-2004 sa Jannar tal-
2011. Min huma x-shareholders u d-diretturi wara Intershore Fiduciary Services Ltd.

[I-PN, wara li ssemmiet din il-kumpanija, ghamel ir-ricerka tieghu biex naraw min kien
wara din il-kumpanija li kienet ged tamministra I-kumpanija Aikon, fic-centru propiru
ta" din il-kontroversja. Fic-centru ta' dan l-iskandlu marbut max-xiri taz-zejt. U
jissemmew tliet persuni li huma responsabbli ghal din il-kumpanija: Charles Sceri, Dr
Martin Fenech u Joe Cordina li huma x-shareholders u d-diretturi ta' din il-kumpanija.

Wiehed jistagsi: min hu Joe Cordina? Joe Cordina huwa I-Amministratur Finanzjarju
tal-PL. Kif turi I-istess website ufficjali tal-PL, li proprju tghid li prezentament huwa I-
Financial Administrator of the Malta Labour Party Financial Administrator mhux xi
hadd li sempliciment jiffirma c-cekkijiet Financial Administrator huwa I-persuna li fi
hdan partit politiku jamministra I-finanzi, jara minn fejn se jgib il-finanzi ghall-PL,
jinvesti dawk il-flus,u jaghmel dak kollu li taghtih l-awtorita tat-titlu tieghu biex imexxi
'l quddiem il-qaghda finanzjarja tal-PL.

Mhux biss. Pero s-Sur Joe Cordina hu wkoll id-Direttur, ilu fil-fatt minn Frar tal-2011
id-direttur fil-kumpaniji kollha tal-PL. Il-kumpanija MLP Holdings Ltd, il-kumpanija
Sound and Vision, u I-kumpanija Consultancy and Research Ltd. Tliet kumpaniji
principali tal-PL li proprju s-Sur Joe Cordina hu d-direttur fughom fil-kapacita tieghu
wkoll tal-Amministratur Finanzjarju tal-PL.

U ghalhekk johrog bic-car li kuntrarjament ghal dak li kien ged jigi implikat, f dan I-
iskandlu hemm proprju I-PL. 1I-PL li proprju hu fdan ic-centru. Fic-centru ta'
operazzjoni shiha ta' dak kollu li kien ged jigri, kien hemm is Sur Joe Cordina, I-
Amministratur Finanzjarju tal-PL. Kif turi proprju din I-istampa semplici, il-
kummissjonijijet li Trafigura kienet ged tghaddi lil kumpanija Aikon Ltd, li kienu ged
imorru gol Bank Wachovia gewwa New York, il-kumpanija li kienet geghda
tamministra, topera, taghmel dak kollu amministrattivament, hija responsabbli, u tiehu
d-decizjonijiet fdak li kienu l-operazzjonijiet ta' din il-kumpanija, kienet propriju 1-
kumpanija Intershore Ltd.

U hawn irrid nenfasizza, Intershore Limited ma kinitx biss taghmel secretarial duties.
Intershore Ltd kienet is-sole shareholder. Kienet I-uniku direttur, u direttur hu dak li
jerfa’ r-respnsabbilta kollha ta' dak li taghmel il- kumpanija quddiem il-ligi. Kellha
wkoll rapprezentanza guridika u rapprezentanza legali.

Proprju fl-Intershore hemm Joe Cordina. Nerga' nenfasizza huwa - Amministratur
Finanzjarju tal-PL. U allura I-konkluzjoni ta' din il-konferenza tal-ahbarijiet hija
wahda semplici hafna. Wara dan l-iskandlu taz-zejt, issa johrog li hemm proprju I-
Amministratur Finanzjarju tal-PL. 11- PL li issa ilu minn Jannar jipprova jimplika
xort'ohra, illum johrog bic-car min hemm wara din il-kumpanija. Wara din il-
kumapnija hemm proprju Joe Cordina li mhux I-ewwel darba rajnih jipprezenta flus lil
Joseph Muscat.

Ikkunsidrat

Jirrizulta illi l-intimat, bhala linja difensjonali gajjem zewgt eccezzjonijiet, ossija wahda illi r-
rappurtagg kien kopert mill-privilegg kwalifikat pprovdut fl-illum defun Artikolu 12A tal-Kap 248,
u l-ohra illi dak illi ntgal kien fair comment.

I1-Qorti ser tghaddi biex l-ewwel tikkunsidra l-ewwel linja difensjonali — ossija tal-privilegg
kwalifikat:

L-Artikolu 12A ta’ I-illum defunt Kap 248 intitolat Att dwar I-Istampa kien jghid li gej:

Fi proceduri mehuda in forza ta' dan [-Att tkun difiza ghall-editur jew ghar-
responsabbli ghall-pubblikazzjoni li jipprova li I-informazzjoni pubblikata kienet
tikkonsisti frapport preciz ta' diskors li sar favveniment pubbliku importanti minn
persuna identifikata u li kienet taf jew ragonevolment setghet tkun taf jew tistenna li I-
kontenut ta' dak id-diskors se jigi pubblikat f'gazzetta jew f'mezz tax-xandir, u li I-
pubblikazzjoni tal-istess diskors kienet ragonevolment gustifikabbli  f'socjeta
demokratika.

Applikat dak indikat fil-ligi fug imsemmija, introdotta permezz ta’ Att Nru X tas-sena 1996, u wara
illi I-Qorti grat il-Konferenza tal-Ahbarjiet moghtija minn Tonio Fenech, kif fuq riprodotta, il_Qorti
tqis illi I-artikolu meritu tal-kawza odjerna, li dwaru r-rikorrent gieghed jilmenta, huwa “rapport
preciz ta' diskors li sar favveniment pubbliku importanti minn persuna identifikata u li kienet taf
jew ragonevolment setghet tkun taf jew tistenna li [-kontenut ta' dak id-diskors se jigi pubblikat
f'gazzetta jew f'mezz tax-xandir, u li I-pubblikazzjoni tal-istess diskors kienet ragonevolment
gustifikabbli fsocjeta demokratika”.

Dana gieghed jinghad, ghax mill-gari tal-artikolu per se, jidher illi I-artikolist, ossija Jesmar
Baldacchino, irriproduca fedelment dak illi ghazel illi jghid Tonio Fenech, dak iz-zmien Ministru
tal-Gvern tal-gurnata, u ma jidher minn imkien illi I-artikolist zied xi kummenti u fatti ohra illi ma

kienux issemmew minn Tonio Fenech waqt il-Konferenza tal-Ahbarjiet.

Ghaldagstant, jirrizulta illi d-difiza lilu permessibbli a tenur tal-Artikolu 12A tal-Kap 248 hija difiza
gusta illi timmerita illi tigi milqughda a favur ta’ 1-intimat.

I1-Qorti, f°dan l-istadju, taghmel referenza ghal dak li galet il-Qorti Ewropea fil-kawza Fresos &
Roire vs France

“the press plays an important role in a democratic society, although it must not
overstep certain bounds, in particular in respect of reputation and rights of others.

People exercising freedom of expression including journalists undertake duties and
responsibilities.”

Ikkunsidrat

I1-Qorti, stabbilit illi I-ewwel eccezzjoni ta’ 1-intimat timmerita illi tigi akkolta, ser tastjeni milli
tiehu konjizzjoni tat-tieni eccezzjoni.

Konkluzjoni

11-Qorti,

Wara illi rat il-provi kollha prodotta quddiemha,

Wara illi semghet it-trattazzjoni ta’ I-abbli difensuri taz-zewgt partijiet
Tghaddi biex tagta u tiddeciedi I-kaz billi

Tilga I-ewwel eccezzjoni ta’ I-intimat,

Tastejni milli tiehu konjizzjoni tat-tieni eccezzjoni, u ghalhekk
Tichad it-talba attrici.

Spejjez kollha tal-proceduri odjerni ikun a kariku tar-rikorrent.

Magistrat Francesco Depasquale

Rita Sciberras
Deputat Registratur

